
ТӐВАН КЁТЕС

Ҫ Ё Р Ш Ы В А М - А Н Н Е

Умра, тантӑшсемӗр, 
Телейлӗ кунҫул. 
Сулмаклӑн утмашкӑн 
Вӑй-халӑм мӗн чул!

Ю ратнӑ Ҫӗршывӑм, 
Епле эс хитре! 
Х аваслӑ кун сӑнӗ 
Ҫиҫет сӑн-питре.

Ҫӗршыв вӑл анне пек 
Ялан чӗрере.
Ҫ ак икӗ сӑмахӑн 
Пӗлтерӗш пӗрре:

Аннесӗр, Ҫӗршывсӑр 
Пулать-и этем?
Вӗсем пулмасан,
У кем эп, пӗтем.

Аннемӗр инкекӗ — 
Ҫӗршывшӑн инкек. 
Вӑл маншӑн та  йывӑр 
Арман чулӗ пек.



Ҫёршывӑн телейе— 
Аннешӗн телей. 
Хӑвна шеллемесӗр 
Ана хӳтӗле.

Тӑван амӑшне те 
М анан ҫынсене 
Епле шанса парӑн 
Ҫӗршыв пурнӑҫне?

Тӑван ҫӗршыва 
Ю ратсассӑн кӑна 
Анне пилӗ ҫитӗ 
М ана та сана.

Ҫӗршыв-аннене 
Х алаллатӑп  сӑвва. 
Вӑл сывӑ пулсассӑн, 
Эпир те сывах.

И Р Х И У К Е Р Ч Ё К

Тин кӑна тавралӑх  шӑпчӗ, 
Ҫил те ҫукчӗ тин кӑна,— 
Ш ӑхӑрса  та ячӗ шӑпчӑк, 
Й ы хӑрса килес куна.

Ш урӑмпуҫ— пӗветнё енчӗк— 
Ш уралсах  ӗлкӗриччен 
С арӑ  кайӑк  пек ҫӗкленчӗ 
Cap хӗвел сӑрт хыҫӗнчен.

Ю ратса пӑхса илетӗн: 
С ывлӑмпа ҫнҫен хирте 
Шенкер куҫлӑ симӗс йӗтӗн 
Кӳршӗ хёрӗ пек хитре.



П ӑла  ҫумӗн аслӑ улӑх,
Ҫ ӑкасарӗ ҫеҫкере.
Сан пекки, ман ялӑм, урӑх 
Ҫук та пулӗ тӗнчере.

Ҫӗнё кум илемӗ анчӗ 
Куҫкӗски пек ҫут кӳлле.
Ш ӑпчӑк майёпен шӑпланчӗ,
Ҫил те чарӑнчӗ хуллен.

ВАР МАН

Ҫил тухнӑ та, каш-каш каш лать 
Кӗрхи вӑрман манпа калаҫнӑн. 
Пилеш ҫулҫи таш ла-таш ла 
П рачак  урлах  вӗҫсе, ав, каҫнӑ.

К аш лать  вӑрман хӑй кӗввипе, 
Хӗвелпеле тӑрри хӗмленнӗ.
Пёр йӑлӑхмасӑр  кунспе 
Эп сахал мар ӑна итленӗ.

Ун кӗввинче сӑпка юрри—
Анне сасси — юхать ачашшӑн. 
Тен, ҫавӑнпа кунта юри 
Килсе ҫӳреттӗм йӑпанасшӑн.

Ҫав юрӑ май куҫ умӗнчех 
Иртсе каятчӗ пӗчӗк тертӗм... 
Вӑрманӑм, чӗрҫиттӳ ҫинче 
Эс вылятса мана ӳстертён.

Перле тӑрса юрлаттӑн пек, 
Эпир вӑййа тухсан, вӑрманӑм. 
Пӗрремӗш хут кунта хӗрпе 
Ҫӳренине ӑҫтан-ха манӑн?



Ир-каҫ юрлатчӗҫ кайӑксем. 
Канмастчӗ шӑпчӑкӗ-ӑстаҫӑ. 
Хӗвел шевли пек кунӑмсем, 
Ыйхӑ килмен каҫсем ӑҫта-ши?

Ҫул ҫӳресе эп тӗнчере 
Нумай илемлӗ вырӑн куртӑм, 
Анчах упранчӗ чӗрере 
Тӑван  тавралӑхш ӑн  ыр туртӑм.

П аян  кунта эп. Тӗлпулу!
Чӗрем сиксе тухас пек манӑн. 
Эп килтӗм — санӑн ывӑлу,
Эп килтӗм, манӑҫми вӑрманӑм.

Умра хӗрелнӗ вӗрене,
Ю ратнӑ хӗр пек шурӑ хурӑн... 
Ы тла та ҫывӑх чӗрене 
А чаранпах сӑваплӑ вырӑн.

Ю рла, вӑрманӑм, каш ласа. 
Сассу сан ирӗклӗ те уҫӑ. 
...Хӗвел ҫинче вӑй выляса 
Вӗҫет, вӗҫет сап-сарӑ ҫулҫӑ.

К О М С О М О Л  П У Т Е В К И П Е  
Ҫ Ё П Е Р Е  К А Й Н А  Ю Л Т А Ш А М С Е Н Е

Умра ялан  халь телевизор. 
Килтен тухмастпӑр сӑвӑр пек. 
Утам-и пӗр пӑш ӑрханмаёӑр  
Унччен ҫӳренӗ ҫулсемпе.

Ҫитсе курам паян Ҫӗршывӑн 
Асраи кайми кӗтессйне.



Манми туссем хавассӑн, сыввӑн 
Кӗрейччӗр сӑвӑ ҫеммине.

Каллех  сӑнам Ҫӗпӗр каҫӗн 
Ӳпне ӳкен ҫут уйӑхне.
Куҫран пӑхса тӑрам  cap Азин 
Тӗпренчӗк хӗрлӗ чечекне.

Кашни чечек — пӗр кун илемӗ. 
Пӗрер-пӗрерӗн вӗсене 
Унчченхи пек эп парнелем-и 
Ёҫре ӗшеннӗ хӗрсене?

Тёк татнӑ пек, поэт каларӑш , 
Иртейрӗ вӑхӑт сиккипе.
Ҫут ҫӑлтӑрсем пек сапаларӗ 
Пире шӑпа Ҫӗршывӗпех.

Аҫта-ши халь эсир, ман савнӑ, 
М ан кӑйкӑр куҫлӑ йӗкӗтсем? 
Аса килеҫҫӗ-и асамлӑ 
В ӑй-халлӑ ҫам рӑк  вӑхӑтсем?

Пурне те халь сире пухасчӗ 
Ёҫкёре мар — ҫав стройкӑрах. 
К ӑвайт чӗртсе каллех ларасчӗ 
Ал ӑш ӑтма вучах тавра.

Х аваслӑ кулӑ пек ҫиҫетчӗҫ 
П ӑлхавлӑ  ҫулӑм пӗккисем.
Ҫав татӑк-татӑк  ҫулӑм пекчӗ 
Ун чух вӗри чӗремӗрсем.

Сикетчӗ ҫиҫӗм-сварка ҫуттӑн 
Вӗт ҫӑлтӑрсем ума сапса. 
Хуран тулли вӗретчӗ битум, 
Хуллен-хуллен хӑмпӑланса.



П а т ал л ӑ  алсемпе маттуррӑн 
П ӑр ал у ка  пӑра-пӑра 
Х ӑватлӑ  ш ӑнӑр-арматура 
Хӗрсех ҫыхаттӑмӑр вара.

Б а р а к  вырӑнӗнчи хӗвеллӗ 
Сап-сар ҫуртсемӗр сых ятне 
Упраҫҫӗ-ши ӗҫчен чӗреллӗ 
Ч ӑваш ӑн  тараватлӑхне?

Л ебедкӑпа  ҫӗклем-ҫӗклемӗн 
Бетон хӑпартнӑ ҫурт ҫине 
Эпир ш ӑратнӑ та ҫӗкленӗ 
Хальхи ӑру ҫирӗплӗхне.

Аҫта-ши халь эсир, ман савнӑ, 
М ан кӑйкӑр куҫлӑ йӗкӗтсем? 
Аса килеҫҫӗ-и асамлӑ 
В ӑй-халлӑ ҫам р ӑк  вӑхӑтсем?..

ТАВАН Я Л А  К И Л С Е Н

С акӑл тал л ӑ  ҫул ҫине тухатӑп. 
П ӑрӑнса  кӗреп те сылтӑма, 
Ш лепкене хывса эп салам латӑп  
Хам ҫуралнӑ кивӗ ҫуртӑма.

Сывӑ-и, чӗкеҫ йави пек пӗчӗк 
Килӗм-ҫуртӑм, савнӑ ҫуртӑм ман? 
М анӑҫман-и ывӑлун сӑн-пичӗ? — 
Эп сана ним чухлӗ те манман.

Асилем тесессӗн, асилмешкӗн 
Иртнӗ вӑхӑт  сахал  мар умра. 
Халь пулас-и ӗлӗкхи пек вӗҫкӗи, 
Т аш л аса  пӑхас-и урамра?



Ҫӳҫ вире, тута та чӑпӑрт хупӑ, 
Костюмран кӑларнӑ шур ҫуха... 
Темшӗн Ҫӗмӗрткас енче хуткупӑс 
Урӑх кӗвӗпе халь  каҫӑхать.

Урӑх вӑхӑт — урӑхла ташлаҫҫӗ, 
Ёлӗкхи пек ю рламаҫҫӗ халь. 
Ушкӑн-ушкӑн урама тухмаҫҫӗ, 
Ч ӑв аш л а  та таш лакан  сахал.

Кӗҫӗр каҫ сасартӑк  зп ӑнлантӑм 
Ҫ ам рӑклӑх  иртсе те кайнине. 
Салхулантӑм, ш ӑхӑрмасӑр  антӑм 
Хамӑр «Чипер арӑм» кассине.

Ч У Р Е Ч Е  Ҫ И Н Ч И  ХЁ Л Э Р Е Ш Ё С Е М

Й ӑмрасем  шап-шурӑ пае тӑкаҫҫӗ, 
Кӗмӗл уйӑх сарнӑ ҫунатне.
Калӑн, юмахри Д иканька  каҫӗ 
Аннӑ Аслӑ Арапуҫ садне. -

Ш ухӑш ра кӑна вӗҫсе ҫитейӗн 
Ёлӗкхи ы тарлӑ  кун умне.
Шур илсе-ҫке суккӑрланнӑ тейӗн 
Хурал пӳрчӗ кантӑкӗн куҫне.

Темиҫе мӗлыон ҫулхи аваллӑх  
Л ӑп сӑркка  упасарри пулса 
Чул ҫинчи ӑста гравюра майлӑн 
Кӗленче ҫине ӳкет шурса.

Ак ӑҫта вӑл кивӗ мезолитӑн 
Сӑнӗ-ӗмӗлки шуса иртет.
Иртнӗ вӑхӑт, чухласа эс илтӗн, 
Ҫапӑнса, тен, юлнӑ вӑл пиртех.



К ӑткӑс  яп алаш ӑн  тӗлӗнетӗн,
С авӑнан  ансатшӑн темӗн чул.
Тен, этемлӗх аталанӑвне  те 
Кӗскетсе утса эп тухнӑ пуль?

А валран  кунта ҫитсе ӳкме-мӗн 
Ч ӑн л ӑх  илнӗ юмахран тумне.
Эй, мӗн чухлӗ вӑрттӑнлӑх  тӗнчемӗн —• 
Тупайса пӗтер-ха тупсӑмне.

САМАН И ТЕ,  К АМ АЛ  ТА АВАН

Арапуҫӑн ҫӗрӗ хӗсӗр мар 
В. Митта

Самани те, кӑм ӑл  та аван.
Мӗншӗн ю рлас мар-ха ман, тӑван? 
Ал сулса пуҫлам-и ҫӗнӗ юрӑ — 
Ҫуркуннесӗр ирӗлтӗр шур юрӗ.

Ушкӑнпа тухсассӑн акана 
Тырӑ ҫеҫ-и? — туслӑх акӑнать. 
Тус-ю лташ лӑ пурӑнар, ачсемӗр,— 
Тулли пулӗ кӗреке те ӗмӗр.

Авӑнса юхать ялтан  яла  
Сӑвӑҫсен сӑпкийӗ — ҫут П ӑла .
Шур хӑвалӑх  — шур хумханчӑк тӗрӗ, 
Ҫ ам рӑклӑх  сӑвви ҫав пулӗ терӗм.

А рапуҫӑн ҫӗрӗ хӗсӗр мар —
Л ар т н ӑ  йывӑҫ яратех тымар.
Ав мӗн чухлӗ вӑйпитти ҫыравҫӑ 
Ы вҫӑн-ывҫӑн савнӑҫне сапаҫҫӗ.



П ӑла  ен ҫемҫе таса  чӗлхи — 
Ш ӑнкӑр-ш ӑнкӑр ҫӑл шывсен юххи. 
П ӑтратм асӑр  эп ӑна ӑсам-и — 
Куҫтӑр кӑшт мана та ун асамӗ.

Хӗрлӗ мӑкӑнь, хӗрлӗ чечексем,
Тек ан ларӑр  пуҫсене пӗксе. 
Ҫӗкленет паян патвар та сывӑ 
Ҫӗн хунав — ӑс-хакӑллӑ хӗр-ывӑл.

ТӐВАН К Е ТЕ С  

1

Хур шуйхашни те илтӗнмест текех.
Кӗтӳ анса тусан лӑпланнӑ ӗнтӗ. 
Хевтесӗр ҫил вӗҫтереймест тӗке, 
Тӳнтерлӗ ларчӗ суккӑр вӗлтӗрен те.

Теме сиссе кӗлет кӗтессинче 
Каҫса кайсах юрлать пӗр шухӑ шӑрчӑк. 
Пуплет ыран мӗн тумалли ҫинчен 
П равлени умӗнче пӗр ушкӑн карчӑк.

Мӗн юлнӑ урамра? Мӗскер асра?
Теме кӗтсе теме тимлетӗп питӗ:
Ҫук, илтӗнмест паян ҫӳлти касра 
С аккӑрлатса  хатарлӑн  пир ҫапни те.

Кун вӑйӗ майӗпен сӳнсе пӗтсен 
Хура куҫӗсемпе пӑхать те каҫӗ,
Ҫӳл йӑмрасем — кӗрнеклӗ йӗкӗтсем — 
Ҫавӑтӑнса каҫхи вӑййа тухаҫҫӗ.



Ш ыва пӑрҫа ӳкернен сас парса, 
Ҫутаяксем пы танм алла выляҫҫӗ. 
Хумсем вара, ы таланса пырса,
Хӑва ҫулҫисене чӑп! чуптӑваҫҫӗ.

Хӑй евӗр пурӑнать каҫхи тӗнче.
Ана курма, туйма кӑна пӗл эсӗ.
Мир пултӑр ӑш ӑ чӗрҫиттӳ ҫинче,
Мир пултӑр чунунта, тӑван  кӗтесӗм.

2

Ирсем, ирсем! С аркайӑк  тӗкӗпе 
Ш ывпа пуҫса сире ӳкернӗ пулӗ:
Епле хитре, черченкӗ! Тӗкӗр пек 
Ума тухать ик юплӗ Ш етмӗ ҫулӗ.

Чӗкеҫӗн йӑвинчен тирпейлёрех 
Й ӑм р ал ӑх  айӗнчи ман савнӑ ялӑм  
Хӑна кӗтейнӗ пек кӗтет ире.
Тавсси килекене! Тавсси, вӑй-халӑм!

Пуҫ тӑрринче чӗвӗлтетсе ларан  
Сап-сар хӗвел чӗппи пек сарӑ  кайӑк, 
Ч ӑваш ӑн  ш ӑпчӑкӗ эс пулнӑран 
Ю рру умне пуҫа пырса эп тайӑп.

С ал ам л ӑ  ҫыру евӗр кун килет.
Унпа мӗнпур пуласлӑх, шанчӑк, ӗмӗт. 
Илемлӗхе савса юрла, поэт,—
Ир пултӑр та  кун килтӗр ӗмӗр-ӗмӗр.

Хӑй евӗр пурӑнать ирхи тӗнче.
Ана курма, туйма кӑна пӗл эсӗ.
Мир пултӑр ӑшӑ чӗрҫиттӳ ҫинче, 
М ана пит тар а в а т  тӑван  кӗтесӗм.



Ҫӗр — чӑнлӑх калӑпӗ те, ун виҫи те,— 
Ҫ апла каланӑ халӑх  ӗмӗртен,—
Хура Ҫӗртен пылакӗ те, йӳҫҫи те,
Ҫич тӗслӗ чӗр чечек хура Ҫӗртен.

Сан тупсӑмна тупасшӑн ҫӗр ҫӗрлерӗм, 
Эй, Ҫӗр-анне, эй, пурӑнӑҫ чӗрки.
Сан кӑкӑрна чечексемпе тӗрлерӗ 
А самлӑ йӗп пек ҫутӑ пайӑрки.

Илтетӗр-и? — ҫав чечексем юрлаҫҫӗ 
Илемлӗ, ҫичӗ тӗрлӗ сасӑпа...
Хӗвел ятне хӑватлӑ  гимн хураҫҫӗ,
Ҫӗр ячӗпе тӑваҫҫӗ, тен, тупа...

И лемлӗхе илемлӗхпе виҫер-и, 
Чӗрӗлӗхе чӗрӗлӗхпе виҫер.
Хӗвелӗмӗр, эс аслӑрах-и, Ҫӗр-и? 
Хӗвелӗмӗр, эс хаклӑрах  е Ҫӗр?

Ахаль-и ҫӗр ҫыртса тупа тӑватпӑр 
Этем чысне юипа сыхлас чухне? 
Ахаль-и Хӗвеле пӑхса калатпӑр  
С алтакӑн  тӳрӗ, чанлӑх сӑмахне?

Ача пек киленсе сӗткен ӗметпӗр 
Ю ратнӑ Ҫӗр-анне кӑкӑрӗнчен,
Х ӑват илсе ҫич тӗслӗн ешеретпӗр 
Хӗвеллӗ самана ытамӗнче.

Апла епле тав тумӑн тараватш ӑн  
Хура Ҫӗре — ырми аннемӗре,
Апла епле тав тумӑн вӑй-хӑватшӑн 
С аманана, хӗвеллӗ ӗмӗре —
Атте пек ҫитӗнтернӗшӗн пире.



Ҫулҫӳрене инҫе ҫула тухмашкӑн,
Ай, кирлӗ уҫӑ кӑмӑл , тӳрӗ чун.
Х алтан  кайсан вара  л арса  канм аш кӑн 
Умра ялан ҫӑл шывӗ пултӑр ун.

П урах  пуль ҫав хисепӗ пуҫ таймалӑх, 
П урах  ҫав техӗм илӗртме куҫа — 
Ахальтен мар Раҫҫейӗпех ман халӑх  
П ура ярса упранӑ ҫӑлкуҫа.

В ара  унта пӑрахнӑ кӗмӗл ҫӗрӗ,
Сукмак йӗрленӗ улӑх  таптаса:
Юхса тӑрсан кӑна ҫӑлкуҫӗ чӗрӗ,
Асса тӑрсан  кӑна ҫӑлкуҫ таса.

Эп вӗсенчен выртса пайтах шыв ӗҫрӗм 
Ҫӗршывӑм тӑрӑх  ҫӳресе, туссем. 
Утӑмӑмсем сулмаклӑ пулччӑр терӗм, 
Сӗтеклӗ пулччӑр терӗм сӑмахсем.

Ай, шӑнкӑрти, ай, ш ӑнкӑрти ҫӑлкуҫӗ, 
Санпа эп калаҫам  куҫран пӑхса.
Санран пуҫланнӑ та П ӑла  — ҫул пуҫӗ 
Таҫтах ҫитет-мӗн А тӑлпа юхса.

А пла пулсан П ӑ л а  — мӑн ҫул пуҫламӑш, 
Ҫул вӗҫӗ те хунтах тухайтӑр-и...
К ал л а  хампах килейтӗр чун йӑпатмӑш  
Пире сыхлан пӗтев — чӑваш  юрри.

Чун савнӑ ҫӑлкуҫсем, сире ман парӑм: 
Т ӑван ӑм а  тӑван  чӗлхепеле 
Ю ррӑрсене епле ю рласа парӑп,
Епле ҫавӑрса калӑп  ҫак  пиле.



Ҫаран ҫине пӗрремӗш хут тухайнӑ 
Ҫинҫе ураллӑ  ҫам рӑк тихалла,— 
Савӑнӑҫне ӑҫтан кӑна пухайнӑ? —
Ҫӑл шывӗ выляса чупать мала,.

Cap ылтӑн хӗвеле ҫӗклем-ҫӗклемӗн 
Хире илсе тухать тӗрте-тӗрте.
Чарусӑр  каччӑ пек, вылянӑҫемӗн 
Чечексене чӑп чуптуса иртет.

Пырне чӳхет-и шӑпчӑк? Е вӑл манӑн 
Ачалӑхран сас ахрӑмӗ килни? —- 
Ш ӑхлич ҫине шӑрҫа ярса юрланӑн 
Ш ӑнкӑртатать  вӑл ывӑнма пӗлми.

Тен, пур^нӑҫ хӑй ҫапла тапать чул айӗн 
В ылявлӑ ирӗк тӗнчене илме?
Кунта, ак, кӗҫенсе анать ҫул майӑн 
Ю пах Пегас таса сив шыв ӗҫме.

Тата хитре танлаш тару  шырар-и? 
В улакана тек астарар  юри...
Ҫӑл сассипе тасаланса  янрарӗ 
Ҫак аслӑ Ҫӗрӗн пӗчӗкҫӗ юрри.

Эй, пӗчӗк юрӑ! Сан умна куклентём 
Кив тӗн ҫынни пек, ҫӗклесе алла.
Мӗне тытса мӗнпе чӳк парӑп ӗнтӗ 
Эс ӗмӗр янрассишӗн ҫаплалла.

I l l

Эй, чӗрӗлӗх юрри! Чунра уҫатӑп 
Хальччен туйман шалти хӑватӑма.



Эп вӑхӑт алӑкне уҫса пӑхатӑп 
Чӑн-чӑн П уҫлам ӑш  умӗнче тӑма.

Ҫ ак  аслӑ сам антра — пуҫламӑш, эпӗ 
Пӗр юрӑра, пӗр пӗчӗк тӗвӗре.
П ӗрремӗш утӑм тӑвассишӗн тепӗр 
Ш ырав, тен, хускалать-и тӗнчере...

К артса хумасть ҫулне ҫак ҫутҫанталӑк. 
Ҫ апах  парас  килет ӑна та чун.
Хӑйне пӑхӑнтарм алӑх , ҫул ты тмалӑх  
Тен, урӑх саккунсем те пулнӑ ун?

Тен, урӑх ҫул та  урӑх сисӗм пулнӑ 
Ҫ ак хускану, ҫак  чӗрӗлӗх тенин?
Анчах аталану  саккунӗ хывнӑ 
Ҫул-йӗр — ялан  мала кӑна чӗнни.

М алах  утатпӑр чӑрсӑррӑн  та ҫирӗп, 
П ӗрле чӗнетпӗр ыр чунлисене. 
Куратӑн-и, малта ш ырать ҫӑл ирӗк, 
В ӑл  ҫӗнтерет мӗнпур чӑрмавсене.

Эй, пӑхӑнманлӑх, ҫул уҫан пулсан та, 
Пӗр санш ӑнах эп хура-шур тӳссе, 
С ӑмах илтсе мӗн чухлӗ асаплантӑм , 
Мӗн чул тата  ҫухалчӗҫ пуль туссем.

IV

Эп, пуҫтахскер, ҫапах та пуҫ усмарӑм: 
Ҫ ӑл  шывӗ пек тасан янрам тесе 
Ҫич ютсене ҫывӑхӑма ямарӑм , 
М ухтавшӑн та кайм арӑм  йӳтесе.



Инкек те пулчӗ — инкекле юлмарӑм, 
Ултав та тӳсрӗм — ҫынсене вӑлтман. 
Ы рӑлӑха  ырӑлӑхпа ман парӑм,
Усалсене те пур-ха парӑм ман.

Тен, урӑхла та пурӑнма май пулнӑ? 
Пӗрремӗш утӑм та, тен, тӗрӗс мар? 
Ш ырав тени кая  юлса хускалнӑ,
Тӗллевӗ тӗвӗленнӗ, тен, сыв мар...

Халь тин мӗн пулнине ӳпкелеместӗп, 
Иртен куна кам тавӑрайӗ, кам?
Е ҫӗнӗрен ҫул суйласа илес-тӗк,
Эп пӑхӑнманлӑх ҫулӗпех утам.

Йӗрки ҫапла: ҫухалмалли ҫухалтӑр.
А талану саккунӗпе малта
Мӗн чухлӗ тупмалли ҫап-ҫутӑ ҫӑлтӑр,
Мӗн чухлӗ тупмалли туссем тата!

Эй, чӗрӗлӗх юрри — этем телейӗ,
С ӑмах хускатрӑм эп сан кӗввӳ май.
Пӗр сыпкӑм сив шывна эп ӗҫрӗм тейӗн— 
Чун уҫӑлчӗ, калаҫм алли  нумай.

А Т Т Е Н Е

Хӗрсем утӑ ҫулнӑ чечен улӑхра,
Хитре кайӑксем савӑк  юрӑ юрланӑ.
Хӗвел йӑл-йӑл кулнӑ сенкер уҫлӑхра, 
Т авралӑх  туллин, уҫҫӑн-уҫҫӑн сывланӑ.

Анчах пӗринче, вӑррӑ-твдс,иА.Т£.се.
Х ӑрушӑ хыпар capfiлатьЧ ущ рцЩ ^Р ла . ’ 
М ана эс, атте, сӑп^арйфоҫуклв^йнская 
Чуптунӑ та тухнӑ в ӑ ^ ҫ а ^ т а р ӑ х у л л ӑ ^ .

Хӗрсем утӑ ҫулнӑ салху улӑхра,
Хитре кайӑксем хурланса юр юрланӑ. 
Хӗвел тӗксӗмленнӗ синкер уҫлӑхра, 
Ҫӗршывӑм ам аннӑ салтак  пек сывланӑ.

Пуҫ хунӑ ҫынсем ҫапӑҫу хирӗнче.
Атте, эс унтан каялла  таврӑнм арӑн . 
Л ар атп ӑр  анне чӗркуҫҫийӗ ҫинче 
И к  тӑлӑх, чӗкеҫ чӗпписем пек, мӑнтарӑн.

М ан а тек курман эс, йӗрсен— йӑпатман, 
П ы л ак  ҫитермен, сиктермен сӑпкара  та. 
Кунсем иртнӗҫем сарӑхса пыракан  
С ал так  ҫырӑвне эп пӗтев пек упратӑп.

Ҫут шуҫӑм килсен ҫирӗмри куҫсенче 
Сӳнейрӗ пуль ҫӑлтӑр— ҫунатлӑ ҫут ӗмӗт. 
...Ман паттӑр атте, манӑн ӗҫӗмсенче, 
М ан ӗмӗтсенче пурӑнатӑн  эс ӗмӗр.

П У Т Е Н Е

К аҫалӑк тухас чух юлашки ывӑҫ- 
па путене тытӑнать, теҫҫӗ. Кам ҫав 
путенене тытать, вӑл телейлӗ пулать.

Х алӑх сӑмахё

Хӗвел те тухман-ха Хырай хыҫӗнчен, 
С ар кайӑк  анчах сас парать  хушӑран. 
Ы раш  пуссипе сивӗ сывлӑм ҫинче 
П ы ратпӑр  эпир васкаса ҫаруран.

Кашнийӗн пуҫне виҫӗ утӑм виҫсе,
Анне чик сукмакӗ тухать таптаса.
В ара, сарӑ  тӑм кӑкш ӑм ран  шыв ӗҫсе, 
К аҫа л ӑк  пуҫлать, пучаха чуптуса.



Эпир, шкул ҫулне те ҫитмен ачасем, 
Ёҫе хӑнӑхса ӳснӗ мӗн пӗчӗкрен: 
Кашни ывӑҫпа м алалла  куҫнӑҫем 
Вырма тӑрӑш атпӑр  тасан та  тӗпрен.

Выртаҫҫӗ куҫа илӗртсе вӗҫсӗрех 
М айра кӳлепи пек ыраш кӗлтисем. 
Уксе пуҫҫапмалӑх пурах ҫав Ҫӗре — 
К ӑҫал  пушӑ пулмӗҫ ампар-кӗлетсем.

Каҫпа та ирпе тӗрлӗрен кӑм ӑлпа 
Ы раш  пуссипе эп мӗн чухлӗ утман? 
Пиҫен хупласа илнӗ кив хӑмӑлпа 
Мӗн чухлӗ тэта  урана амантман?

Хӗвел тахҫанах аннӑ Ш етмӗ енне. 
Каҫ сулхӑнӗнче кӑшт ӗҫлер-ха тесе, 
Хӑй ывӑннине палӑртмасӑр  анне 
Пире васкатать  илӗртсе, хистесе:

«Паян тумасан паянхи кун ӗҫне, 
Усал тӗлӗксем курӑн эсӗ ирччен. 
Тухасчӗ паян ҫак каҫалӑк  вӗҫне 
Ҫурла тӳртӗшсем курӑнми пуличчен

Пӗлтик путене cap телей, тет, иккен 
И к  ывӑҫупа, ыльӑм, тыт эс ӑна». 
В ара  вылятап аллӑм а  килекен 
Ятран илсе панӑ ҫап-ҫут ҫурлана.

К аҫал ӑк  вӗҫленчӗ. Аҫта путени? 
Аҫта вӑл, ӑҫта мана пӳрнӗ телей? 
Ялан ӗҫ кӑна-и килет ман тӗле,
Е тӗрӗс те мар халӑх  тӗрӗс тени?



Е зпӗ вӗҫертрӗм ӑна, е вӑл ҫук?..
Анне, шахвӑртса: «Тепринче тытӑн»,—тег 
Ҫ апах  та  каҫпа килелле кайнӑ чух 
К аҫал ӑк  пӗтнишӗн ман чун хӗпӗртет.

Эй, пурнӑҫ анийӗ, эпир халиччен 
Мӗн чухлӗ вырман сан сап-сар тырруна! 
Телейӗ вара пӗр каҫалӑкӗнчен 
Куҫать  теприне, йыхӑрать ырана.

Ҫ апла  пулм алла, тен, ҫак пурнӑҫ йӗрки? 
— Ҫапла,— евитлет ӑна сӑвӑ йӗрки.



ҪЁНЁ Ю Н

Ҫ Ё Н Ё  КУН

Хӗвеллӗ ҫӗнӗ кун, салам сана!
Эс вӑхӑт шутӗнче .чи кӗҫӗнни. 
Чӳречене яр-уҫӑ уҫсанах 
Пӗлес килет: мӗн парнелен ҫӗнни?

Пулаҫҫӗ-и санпа унчченхилле 
Утас ҫулсем тап-такӑрах  ҫатма?
Е килӗҫ иртнӗ йӑнӑшсем каллех 
Утас ҫулта сулӑнкӑна ҫапма?

Эп ҫӗн куна кӗретӗп иртнипе: 
Хӗнпе хӗрсе ҫирӗпленен ӑспа, 
Ҫунса тасалнӑ сарӑ савнӑҫпа, 
Тӳсӗмпеле, ҫукран пур тунипе.

Анчах пулассипе пурнап паян:
Ҫӗн ҫитӗнӳшӗн пултӑр утӑм ман, 
Х авхалануллӑн  юхтӑр юррӑм ман, 
М ал ӗмӗтпе ман пурнӑҫӑм пуян.

П Ӗ Р Р Е М Ё Ш  Л Ё П Ё Ш

Ҫурхи хаваслӑ ш ӑв-ш авра 
Й ӑм ра  хайларӗ ҫӗнӗ юрӑ.
Ҫул хӗрринчи юханшывра 
Хӗвел ҫап-ҫутӑ тӗрӗ турӗ.



Ҫур хӑнисем хавасланса 
Вӗҫсе килеҫҫӗ ушкӑн-ушкӑн. 
К ар та  ҫинче хавхаланса 
Ҫырать, ав, сӑвӑ пӗчӗк Пушкин.

П ӑт-пат  ҫӗр тухнӑ урам ра 
П ӗрремӗш  лӗпӗш вӗлтӗртетрӗ. 
Чӗрем кӑлт турӗ те — умра 
А чалӑх ҫаруран вӗлтлетрӗ.

Х У Р А Т Н А  К Е М Ё Л

Ю наш арах  иккен тӗнчен 
Хӗвел кулли те хӗл куҫҫулӗ... 
Аҫта васкать  юр айӗнчен 
Хуратнӑ кӗмӗл пек шыв ҫулӗ?

П уласлӑх  ӑнтӑлать  мала 
М ӑн улӑхри юпах тиха пек. 
Ҫ ам р ӑкл атан  ш анчӑкпала  
Ҫурхи куна чупса тухап эп.

Ҫӳрет пек умӑм рах вӗҫсе 
Х авхалану  — хам а виҫеллӗ. 
Тавах. Анаҫҫӗ-ха ӗҫсем,
П аян  ак сывлӑх та йӗркеллӗ.

Т ата  мӗн кирлӗ тӗнчерен? — 
С ӑлтавӗ  пур-мӗн савӑнмалӑх . 
Анчах мӗскершӗн каҫсерен 
Чуна ш ӑнтать  ҫурхи ҫанталдк?.,,



Кивҫен илсессӗн, памаллах , пӗлетпӗр. 
Килтен кайсан, килех-мӗн килмелле. 
Ҫулҫӳренсем, ҫак тӗнчене килетпӗр 
Телей те ырлӑх ш ырам а элле?

Телей тени... Эй, ватӑсем, тархасшӑн, 
К аҫарӑр  та, калайм ӑр  вӑл мӗнне.
Ача, те ӑнкарсах, куҫпа курасшӑн 
Кайӑкне мар — ун савӑк ҫеммине.

Пуҫлатпӑр пурӑнма ансат та  ассӑр, 
Вӗҫне тухатпӑр ӑс пухса ҫитсен.
Кам пурнӑҫӗ пӗр шухӑша каймасӑр, 
Пӗр ш утлам асӑр иртнӗ халиччен?

Л авккасене укҫасӑр кӗнӗ евӗр, 
Талантсӑрах  кӗретпӗр тӗнчене.
Хӑҫан татса пӗтерӗпӗр? — Ҫ ак ӗмӗр 
Пире мӗн чухлӗ кӗртнӗ кивҫене?

Этемӗн ун нихҫан та кӑм ӑл  тулмӗ: 
И к  ӗмӗр пурнасла илет, тиркет.
Тав куркине алран ярасш ӑн пулмӗ, 
Анчах ҫул куркине ӗҫмех лекет.

Мӗскер яланлӑх  тӗнчере, мӗн капӑр, 
Мӗн ӗмӗр кивелми юлать ларса? 
Ҫулҫӳренсем, киле ак таврӑнатпӑр  
К ал л а  ҫулта та савнӑҫ шыраса.

Пиртен килмест тӗнче йӗркийӗ-карчӗ, 
К аяс  чухне мӗскер-ши хӑварам? 
Усалсене усаллӑх  парас марччӗ — 
Ҫынна телей хӑй шырӗччӗ вара.



Пӗлетӗп эп, салхулӑха сивлеҫҫе, 
С авӑнӑҫа  саваҫҫӗ ӗмӗртен.
Анчах та  чӑнлӑха чунпах сисеҫҫӗ. 
Туссем, туссем! К ӑш т ш утласа илсен, 
Ҫ ак  сӑвӑш ӑн мана каҫарӑр , тен...

В О К З А Л Т А

Килеҫҫӗ те каяҫҫӗ — вокзалта 
Л ар са  юлмасть ӗмӗрлӗхех никам та. 
Ватти-вӗтти, хӗрарӑмӗ, салтак... 
Пуриншӗн те вӑл тар ават  та янтӑ.

Сӑнассӑм килмесен те куҫ курать.
Пӗри ялан  паврать, теприйӗ чӗмсӗр. 
Пӗри ытла та канӑҫлӑ — ҫыврать,
Тепри кумать лар а-тӑр а  пӗлмесӗр.

Кам м аларах  каять, кам — каярах. 
К ама мӗнле ш ӑпаллӑ  расписани.
К ам  л арса  ҫӳрӗ чаплӑ вакунра,
К ам ы тларах пуҫтарӗ ҫул тусанӗ.

Пӗлетпӗр: пурте, пурте ҫул ҫинче. 
Ш лагбаум  антарм ан-ха,— пырӑр, иртӗр. 
Вокзал пек туйӑнать ҫак  ҫут тӗнче.— 
Кӗретпӗр те тухатпӑр ҫех ун витӗр.

ҪАВА Т УХНИ

Урпа акм а та вӑхӑт ҫитрӗ ахӑр: 
Кӳпчекленсех пырать ҫырма-ҫатра, 
А раб  саспаллисем пек кукӑр-макӑр  
Иӗрсем хӑварнӑ ӑмансем садра.



Таҫта йӑвашш ӑн аслати кӗрлерӗ... 
А чалӑха аса илсе пӗрре 
Выртса йӑвалаиар-и, вӗҫтерер-и 
Ҫул иртнӗҫем чӗрре кӗрен чире.

Ҫӑва тухса та кайрӑмӑр — сисмерӗм. 
Пульницӑран тин тухнӑ пек киле —
Ан тив, cap чечекпе ешертӗр эрӗм — 
Пурне те лӑпкӑн ачаш лас килет.ф

Иртейнӗ асапсемшӗн халь — телейӗ. 
Тӗнче анчах тёк тӑтӑр, ерипе. 
Т акм акласа  сӑвай ҫапатпӑр тейӗн, 
Ёҫлес килет ҫак пурнӑҫ юррипе.

Ҫынна тӗлӗнтермелӗх ҫук хӑватӑм, 
Кайса ӳкмелӗх ӗҫ те тӑвайман.
Унта-и пурнӑҫ тупсӑмӗ? Ав, ватӑ 
Картиш ш ӑлать, ҫӗре йӗрлет ӑман.

Ҫерҫи вӑл ш ӑпчак мар, такам  та чухлӗ, 
Анчах та чухӑн унсӑрӑн тӗнче.
К ам а  мӗн чухлӗ панӑ, ҫавӑн чухлӗ 
Сумпа ларар  кунҫул кӗрекинче.

Мӗскершӗн кӗвӗҫес? К алам  сӑнарлӑн: 
Никам та ҫырмӗ ман сӑввӑмсене.
Апла пулсан, кам тӑхӑнӗ ман тарлӑ, 
Ман пӗчӗкҫеҫҫӗ лавр кӑшӑлне?

Виҫесӗр тёнчере пур япалан та 
Хӑй вырӑнӗ, хӑй вӑхӑчӗ иккен.
Ҫерем ҫинче выртса эп йӑвалантӑм: 
Сыв пултӑр хӑй хакне ӗненекен,
Хӑй вырӑнне тӳре пек пӗлекен.



К ӑш кӑраш са чупаҫ-и класӗпех 
Ш култан тухсан вӗт-ш акӑр ачасем? — 
Автобус хыҫҫӑн сивӗ шоссепе 
Кӗпӗрленсе вӗҫеҫҫӗ ҫулҫӑсем.

Кӗр кунӗ — ал ӑк  умӗ, ҫу — тёпел,
Эпир унта хӑна-вӗрле кӑна.
Пӗр чӑм ӑркка  cap ҫу пек cap хӗвел 
Текех ӳкмест ҫавра уҫланкӑна.

Х уралҫӑ пӳрчӗн мӑрйине лексе 
Упаленеҫҫӗ ватӑ  пӗлӗтсем.
Пус ҫекӗлӗ пек кӗтесле вӗҫсе 
Х уркайӑк  ӑсанать, чуна йӗртсе.

Эй, хӗрупраҫ! Аллӑрсене сулсах 
Курӑнмиччен ӑсатӑр  вӗсене,
Хӗлле вара  каҫ-каҫ вӑхӑт  тупса 
Саппун ҫине ӳкерӗр вӗҫевне.

Кунсем кӗскелнӗҫем хуллен-хуллен 
В ӑрӑм ланса  пыраҫҫӗ шухӑшсем. 
Вак-тӗвек ӗҫ тӑватпӑр-ҫке куллен,
Тен, ҫавӑнпа ҫукрах ятӑмӑрсем...

Кам ҫыхнӑ хура тутӑр ҫу каҫа? •— 
Каҫсем ҫинчен сирсе сирмелле мар. 
Ай-хай, иртет-ҫке вӑхӑт  васкаса,
Ҫурхи шыв пек тытса ч арм алла  мар.

Автобус иртрӗ, ҫулҫӑ хускалмасть.
Юр ларӗ чй малтан ҫул хӗрринче. 
К алас  сӑмах пек канӑҫ тупаймасть 
Х уралнӑ ҫулҫӑ хурӑн тӑрринче...



Ю ман вутти ҫунать кӑмакара.
Епле вӑл хӗрхенмест хӑй хӗрӳне. 
Куҫра выляв, ыр канлӗх ш ӑмш акра. 
Т ата мӗн кирлӗ-ха ҫулҫӳрене?

К ӑвак  та симӗс, хӗрлӗ, cap тӗссем 
Пире парать халь авалхи юман •— 
Ҫут тӗнчере нумай ҫулсем ӳссе 
Тӗнче тӗсне илмесӗр вӑл юлман.

Т авлаш нӑ вӑл шур юрлӑ тӑманпа 
Кӗрешӳре тухасшӑн ҫиеле —
Cap ҫулӑм пӗккисем, тен, ҫавӑнпа 
П ӑлхавлӑн  хӑпараҫҫӗ ҫӳлелле.

Уяр кунсем-и тӑнӑ ҫунтарса?
Е муритленӗ-и йӗпе-сапа —
Пӗр витӗр хӗрелсе, пӗр хуралса 
Ю ман вутти кӑвар шевле сапать.

Л ар атӑп  ш ухӑшра вут умӗнче:
Пирте мӗскер сыхланӗ иртнинчен? 
Атте-анне йӑли-йӗркисенчен 
Ю лайӗ-ши чӑваш лӑх  чунсенче?

И ӑлтах  калла  эп парӑп илнине — 
Пёр ҫын пулсан та туйтӑр ӑшшине. 
Анчах хам пурӑннин хакне татни 
Пурӑнни мар — кивҫен илсе пани.

Сахал  илсен те п ам алла  нумай. 
Ҫ апла анчах тӗнче утать мала. 
Тавах, юман. Кунта эп ҫула май — 
К.ӑшт ӑшӑнсан, каллех ман утмалла .



* * *

Ҫур килчӗ те кёркуннепе каять 
Кикак хуркайӑк — тунсӑхӑн янравӗ. 
Усал-и, ырӑ-и — пӗр илнӗ ят 
Кирлех-и, ҫук-и — ӗмӗрлӗх санра вӑл.

* * *

Хӑв ӗҫлесе илмен япалапа  
Каппайланни — тен, иртекен ухмахлӑх. 
Чӑнах хитре сӑну-сӑпатупа 
Эс мухтанни — ухмахлӑху яланлӑх.

* * *

Ай, курайм аҫ хӑшсем ҫӳлте вӗҫсен, 
Уксен вара  — тӗсси паха тееҫҫӗ. 
К ӑш т шутласа пӑхасчӗ хӑть вёсен: 
Ҫӗрте выртакансем кӑна ӳкмеҫҫӗ.

* "к *

Пурнасшӑн пуль пин ӗмӗр хӑшӗсем: 
Х ы ткукарла япаласем  пухаҫҫӗ. 
Паян-ыран вилес пек теприсем — 
Мӗн пуррине тӑк кал асах  тӑраҫҫӗ.

* * "к

Ҫын л ай ӑх а  кӑна пӑхать пӗрмай, 
Н ачаррине йыш ӑнтараймӑн, кӑлӑх. 
Ав, ҫӗнтерӳн те ашшӗсем нумай, 
Ҫухатусем вара  ытла та тӑлӑх,



Ы рӑлӑхсем усалсене ҫӗнсен 
Тӗнче таса пулать тесе калаҫҫӗ. 
Мӗскершӗн ир каяҫҫӗ ыр ҫынсем? 
Усаллисем усал тума юлаҫҫӗ.

* * *

Икке пайлать пурне те шухӑш ман:
Ами пулсассӑн, пулмалла ун арӗ.
Туссем пур чух тупӑнатех тӑшман, 
Тӑш ман пулсан... тус пулмасса пултарӗ.

* * *

«Ҫынна эс ыр тумашкӑн ан васка,
Усал тума кӑна ан тӑрӑш »,— теҫҫӗ. 
Хӑшсем, чӑнах та, ҫак выртан каскан— 
Усал тумаҫҫӗ, ырӑ та кӳмеҫҫӗ.

•* * *

Кирлех те мар пек япала пур чух — 
Ана тытатпӑр хывӑх пек тӑкаклӑ.
Ҫука, ав, чӗпӗтсе илме те ҫук.
Сахал  чухне вӑл япала пит хаклӑ.

* * *

Хӑй тӗллӗнех ӳсет усал-тӗсел.
Ы рра ача пек ҫӗклесе ҫӳретпӗр, 
Тӗрӗс-тӗкеллӗн ӳстӗр-ха тесе,
Ал-урине те ҫирӗп пиелетпӗр...

* * *

Ыр сӑмахпа ӳссех пырать вӑй-хал, 
Усаллипе — ҫур сӑмахпах амантӑм.



Ҫӗр пин тус пултӑр, пурпӗрех сахал, 
Анчах та ытлашши-ҫке пӗр тӑш ман  та.

* * *

Мӗн ҫӑм ӑл  тӗнчере, мӗскер ансат? — 
Евит парать  пурне те пурнӑҫ хӑй вӑл: 
Ҫын йӑнӑшне асӑрхам а ансат,
Ҫынна канаш  пама питех те ҫӑмӑл.

* it *

Епле ҫиет ахах пӗрчи куҫа,
Пулсан  та хӑй пӗр чӗптӗм, пӗчӗкҫеҫҫӗ. 
Ҫул шучӗпе хаклан-и пурнӑҫа? —
Ана мӗнле пурӑннипе виҫеҫҫӗ.

К Е В Ё Ҫ С Е  М А Р  К АЛ АТ АП

Хапсӑнса мар, кӗвӗҫсе мар калатӑп: 
Хӑшпӗр ҫынсен утас ҫул-йӗрӗсем 
Тӳп-тӳрӗ те тумхахсӑр. Т ӑвал л а  та 
Ҫил юхӑмне кӗрсе утаҫ вӗсем.

Кирлех-ши вӑй хума? — кӗтсе тӑраҫҫӗ: 
Телей хӑех шӑл ҫӗмӗрсе кӗрет... 
Чечексене те ҫул май ҫех татаҫҫӗ, 
Я ланлӑх  вырӑн та  — кӗрекере.

Телей лашисемпе чупаҫҫӗ тейӗн 
Ҫ ак пурнӑҫӑн хитре катаччине.
Ҫул айккинчен эп пӑрӑнса иртейӗп — 
Кансӗрлес мар вёсен савӑнӑҫне.



Кашнийӗн хӑйӗн ҫӑлтӑрӗ, пӗлетёй. 
Анчах пӗр Ҫӗр ҫинчех-ҫке ҫыннисем. 
Эп пур — кашни ҫитӗнӗве илетӗп 
С алтак  пек аманса, ӳксе, ҫӗнсе.

Кучченеҫ пек сайра телейӗм питӗ. 
Анчах вӑл пурнӑҫ хаклӑш, шутласан. 
Телейлисем хӑйсен телейӗпе те 
Ман телее илеймӗҫ нихӑҫан.

САНА Е П Л Е  ЭП Т И В Ё Ҫ Л Ё  ПУЛАМ?

Эп, юратса курман пек халиччен, 
Хӑҫантанпа тутун чечекёнчен 
Ш ерпетлӗ сыпкӑм юрату ӗҫетӗп. 
Ҫ апах тӑранасса пӗлместӗп зпӗ.
Ан калӑрсам  пӗлмест тесе пиле — 
Каллех  ҫӗнӗ чечек тупас килет.

Чееленсе пурнас йӑла-мӗн ҫук, 
Ш утлатӑп  ачапча пек тепӗр чух:
Эп юратсан, ю ратм алла пек эс те... 
Анчах юратнине те ӗненместӗп. 
Ю ратӑвӑм , эс ӗмӗр манпала,
Сана епле эп тивӗҫлӗ пулам.

Эй, пурӑнӑҫ, эс аслӑ юрату,
Тату пулсан тата  хитре яту.
Кашни куна пӗрремӗш хут куратӑп, 
Кашни куна юлашки хут пурнатйп. 
Ан калӑрсам  пёлмест тесе пиле — 
Кашни куна ҫапла пурнас килет.



У лталани тесе ан ш утлӑрах  —
Ҫӗн кун тэтах  та лайӑхрах.
Мӗн тӑвӑн, тусӑм? — юрату вӑл суккӑр, 
Ана пӑхӑнтарм а меслет те ҫук-тӑр. 
М ана зс, пурнӑҫ, тивӗҫлӗ пулсан,
Ан кӑларсам  вӗри ытамунтан.

САРТ Ҫ И Н Ч Е

Вӑй-халлӑ сисӗм пур-ха халлӗхе.
Ҫ ак сӑрт — ҫар пуҫӗн вырӑнӗ, туятӑп: 
Й ӗритавралӑхри  илемлӗхе 
Куҫпа эп ҫавӑрса тытса тӑратӑп .

Апла эп ҫӗнтерӳҫӗ паянтан,
Апла П арнас  ҫинче эп - г  савӑк  сӑвӑҫ. 
Ҫӗнтерӳҫе хӗҫ витмӗ нихӑҫан,
Поэт ӗҫне ялаплӑх  сума сӑвӗҫ.

Эй, чӑнлӑхӑм, ултав алӑкӗнчен 
Кӗрсе тухан та урӑхла  килетӗн:
Ҫ ак кӑш ӑл  пек хитрелӗх ункинчен 
Тухаймӑп хӑтӑлса эп ниепле те.

Апла ҫав ҫӗптерӳҫӗ тыткӑнра,
Апла эп читлӗхе вӗреннӗ кайӑк?— 
Турилкке пек ҫавра уҫланкӑран  
П уянлӑха епле илсе тухайӑп?

Эй, тусӑмсем! П урнас чух савӑнса 
К улянмалли  те тупӑнать  арҫыншӑн: 
Т ӑратӑп  халсӑр  князь пек ш у т л а с а — 
Хитрелӗхӗн хуҫи-ши эп, тарҫи-ши?..



i

Пӗр пӗчӗк телее уяв тӑвам-и:
Вӗр-ҫӗнӗ шур кӗпе эп тӑхӑнам. 
В аска-васка ҫырам йыхрав саламӗ, 
Ю рла-ю рла ҫавра сӗтел лартам.

Пӗр пӗчӗк телее уяв тӑвам-и: 
Тус-йышӑм килтӗр, ыр сунан тӑван. 
С ӑйлантӑр савӑнса туссен тӑванӗ, 
Иртен-ҫӳренсене хӑна тӑвам.

Пӗр пӗчӗк телее уяв тӑвам-и:
Чӗл-чӗл пайланӑ пек cap ҫӑкӑра 
Пуриншӗн те пӗрер кӑмӑл  турамӗ 
Унран тухайтӑр кӑм ӑла  ,кура.

Микротӗнче йӗрки-ши чун-чӗремӗн? — 
Саккунӗсем ун урӑхла пачах: 
Телейӗме ҫынпа пайланӑҫемӗн 
Пӗчӗкленмест вӑл — ӳсӗнет анчах.

2

Ума тӑрук инкек-синкек тухсассӑн, 
Шур кӗпе мар, хура сӑхман уртам. 
Пӗччен чухне сывлам эп ассӑн-ассӑн, 
Ялйышӑмпа пӗрле пӳрт хӑпартам.

Ума тӑрук инкек-синкек тухсассӑн, 
Ю ратнӑ ӗҫ ан ӳктӗр алӑран.
Аш вӑркасан  та лӑпкӑ  пултӑр сассӑм, 
Ю рлас тени ан тухтӑр йӑларан.

Ума тӑрук инкек-синкек тухсассӑн,
Ш ӑл а  ҫыртса чӑтам-тӳсем ӑна. 
Тус-тӑвансем вара, килес пулсассӑн, 
Чӗнмесӗр килччӗр — хаклӑ  ҫав кӑна.

Чун хушшинче йӑл илнӗ чун-чӗремӗн 
Саккунӗсем урӑхла мар иккен.
Ҫынпа чуна уҫса калаҫнӑҫемӗн 
М ан хуйхӑм та иртсе пырать майпен.

* * *

Кунеем те каҫсем ш утласа
эс мӗн чухлӗ ан пурӑн,

Пӗлсе пӗтереймӗн пӗрех савнӑҫпа хӗн-хура. 
Ав, ҫӗмӗрт ҫеҫки те,

шуратнӑ пир тейӗн, шап-шурӑ, 
Анчах ҫырлисем, ҫырлисем

мӗншӗн йӗпкӗн хура?

Тӗнчемӗр — улшуҫ.
Ы лмаш аҫҫӗ ҫут тухӑҫ, сив анӑҫ. 

К ам  пулӗ тӳре? Улшӑну саккунне пӑхӑнса 
П аян  тивӗҫпе килмелле пек

шур ҫӗмӗртлӗ савнӑҫ,
Анчах хура хуйӑх хурах пек тухать шӑвӑнса.

Ш ап-шур ҫеҫкерен
ш урӑ-ш урӑ ҫырла, ай, пулмарӗ. 

Епле, тутансан, вӑл  чӗлхе-ҫӑвара типӗтет. 
Эй, хуйӑх,

эс сивӗннӗ савӑнӑҫ пулӑмӗ мар-и?— 
С ана астивсен, чун-чӗре хуралса пиҫӗхет. 
Хура ҫӗмӗртрен

шур саппунлӑ ҫеҫке тухса ларӗ.



Ҫ ак мар-ши улшуҫӑн тӗллевӗ тесе сӗмленен. 
Эй, савӑнӑҫ,

эс хура хуйӑхӑн мӑш ӑрӗ мар-и — 
Чӗре суранне,

арӑм  пек, хӑвшӑнах, тен, сиплен.

Телей те инкек хушшинче
эс мӗн чухлӗ ан пурӑн,

Пӗлсе пӗтереймӗн пӗрех савнӑҫпа хӗн-хура. 
Ав, ҫӗмӗрт ҫеҫки те,

шуратнӑ пир тейӗн, шап-шурӑ, 
Анчах ҫырлисем, ҫырлисем

мӗншӗн йӗпкӗн хура?



ЧЁРЁ ТЁВЁСЕМ

САРА К А Й А К  ТӖКЁ. . .

Т айӑлса  ӳсет ҫӳл сӑрт ҫинче 
Пӗр тӗпренчӗк шӑрчануй чечек. 
Сӑнасан, кунти вырӑнсенче 
Ёмӗрсен мӗлкийӗ шунӑ пек.

Чӑрӑш сем тӑратчӗҫ хуралта 
Ёлӗкхи чӑваш  чаппанӗпе.
Эо вара ҫап-ҫутӑ Ҫ авалта 
Хур пӑхаттӑм  кунӗ-кунӗпе.

С акӑл тал л ӑ  ҫул ик айккипе 
Сарӑ кайӑк  тӗкӗ — cap чечек. 
C ap  ачалӑх  иртрӗ сиккипе,
Ҫак тавр ал ӑх  ҫаплипех чечен.

'к 'к *

Ҫыран ҫине сике-сике 
Хумсем алхасрӗҫ айӑн-ҫийӗн. 
В ӑхӑтсӑрах  ҫӗре ӳкет 
Куҫҫуль пек панулми ҫеҫкийӗ.

Ҫил тухнӑ. Путсӗр, шухӑ ҫил... 
Инкек ҫапла ҫапсассӑн вирлӗн 
Ҫумра эс кирлӗ, ҫывӑх ҫын.
Сан ӑш ӑ сӑмаху пит кирлӗ.



Каллех эп сан ытамунта, 
Кивелнӗ садӑм, савнӑ садӑм. 
Телейлӗ пулнӑ вырӑнта 
К аллех  эп шухӑшлӑн сывлатӑп.

Ун чух cap ҫӳҫӗме тивсе 
М ай ҫилӗ выляса иртетчӗ, 
Улмуҫҫисен тураттисем 
Ш ап-шур сулхчаклӑ чечекреччӗ.

Ҫӗмрен пекехчӗ ӗмӗтсем,
Таса та ҫылӑхсӑрччӗ ятӑм.
Пӗр юрӑ ҫаврӑмне кӗтсе 

Теприн ҫинчен манса каяттӑм.

Сире-сире ҫав кунсене 
Нумай-и ылтӑн вӑхӑт  иртрӗ? 
П аян  хӑшпӗр ӗмӗтсене — 
Вӗҫмен хӑлат  чӗпписене — 
Кунтах тупса пӳспе эп витрӗм.

К Ё Р Е К Е  М А Р - К И Р Л Ё  К Ё Т Е К Е Н

Пит пуян та сирӗн кӗреке, 
К ӑмӑлӑрсем  апла мар иккен. 
Тӑхӑнам та кивӗ кӗрӗке 
Уттарам-и килелле майпен.

Хапсӑнмастӑп пурлӑха, чапа, 
Кӗреке ан тӑкӑнтӑр  тулса. 
Алӑри ҫеҫке пек ачапа 
Арӑм ал ӑк  уҫтӑр йӑл кулса.



Пӗтӗм савнӑҫ тухрӗ ман тӗле. 
Урӑх ним те кирлӗ мар иккен. 
Пурнӑҫра тупмаш кӑн чӑн телей 
Кӗреке мар — кирлӗ кӗтекен.

П А Р Н Е  П А МАҪҪЁ  П У Р А Н Н И Ш Ё Н

П арне памаҫҫӗ пурӑннишӗн. 
Чун еккипе килмест кунҫул. 
Пӗр пӗчӗк л ап тӑк  тыр анишӗн 
Тӑрм аш рӑм  эпӗ темӗн чул.

Пӗлетӗп, ваттисен халапӗ 
Ю наш арах  мӗн чӑннипе...
Мӗн тунипе ҫы рлахм алла  пек, 
Л ӑп л ан м ал л а  пек пулнипе.

Анчах умра вырман каҫалӑк , 
Куҫ виҫеймест еар тыррине. 
Инҫех те мар кӗрхи ҫанталӑк, 
ПуХса кӗртес мӗн пуррине.

* * * '

Те мансах пыратӑн эс те, 
С авнӑ ҫыннӑм, савнине: 
Л ӗпӗш  пек вӗҫсе килместӗн 
М анӑн чӳрече умне.

Тӗмсӗлсе аса илместӗн 
Эс мана, тен, урӑхран. 
Чечексем пухса кӗместӗн 
Ман пата эс улӑхран.



Унчченхи пек, йӑпанасшӑн 
Ы тлашши салху чухне,
Пӗчӗк кайӑк  пек ачаш шӑн 
Укес ҫук чӗркем ҫине...

П У Л Ь Н И Ц А Р А

Тем анлӑш п алата  та тӑвӑр. 
Кунеем те, каҫсем те пёр пек. 
П аян эс ҫырайӑн-и сӑвӑ 
Ҫаплах, унчченхи хӗрӳпех?

Асать, хумханать чӗрӗ тунсӑх—• 
Иёпеннё хура вӗлтӗрен. 
Ҫунатӑм ман ывӑннӑ, усӑк,
Те лӑпкӑн  вӗҫме пӗлменрен?..

Ҫапла, пуррине упраймастпӑр, 
Йӗретпӗр вара  ҫухатсан. 
Аҫта-ши хӗвеллӗ те капӑр 
Ҫӳхе парне тутӑрӗ сан?

Епле ҫӑмӑл  пулӗччӗ, ырӑ 
Ялан эс пулсассӑн ҫумра. 
М анра эс ҫуратнӑ пӗр юрӑ,
Пӗр юрӑ — пӗр ӗмӗт умра:

К аллех  ӗлӗкхи пек пырасчӗ, 
Санпа алла-аллӑн  тытса.
Текех чирлес марччӗ—утасчӗ 
Пӗр тикӗс, пуҫа ывӑтса.

Тӑрам-и апла эп, утам-и 
Ҫӳхе кӗпе вӗҫҫӗн кӑна.
Тӑван пек, мӑн улӑх  ытамӗ 
Савса ачаш латӑр  мана,



Сипетлӗ чечекӗн шӑршийӗ, 
Сывлам ӑна кӑкӑр тулли.
Ирхи таса сывлӑм шевлийӗ,—- 
Тен, ман савнӑ ҫыннӑн кулли...

УЯВ И Р Т Е Т  ТЕ...

П аян  телейлӗ эсӗ ҫав тӗрлех:
Сан ятупа ӗҫет хӑна-вӗрле.
Кӗрекӳне мухта-мухта юрлаҫҫӗ,
Кайран вара... хӑвна мансах ташлаҫҫӗ.

Телей яланлӑх  килнӗн савӑнан, 
Тус-юлташу ҫинчен пачах манан. 
Хуйха-суйха эс уйӑрма пӗлетӗн,
Анчах пайламалла-мӗн  телее те.

Уяв иртет те пушанать сӗтел,
Пӗччен юлсассӑн, савӑк  мар тёпел. 
Ултав, паллах, малтан илемлӗ ӗнтӗ — 
Эп тӗрӗсне каларӑм  та — ҫиллентӗн.

* * *

Ах, ыйхӑ вӗҫрӗ ман. Ҫутӑласса кӗтсе 
Ҫӗн ӗмӗт ҫуралинччӗ, иҫмасса. 
Пурнӑҫланм ан  хӗвеллӗ ӗмӗтсем 
Ҫунтарчӗҫ ӑш ӑма сӗм каҫ пулса.

Ҫӗн ӗмӗт, ҫӗпӗ кун, ҫӗн туйӑмсем, 
Сире кӗтетӗп эпӗ хӑҫанччен...
Кӗрхи тӗтре пек йывӑр шухӑшсем 
С аланччӑр  сарӑ кантӑк умӗнчен!



Вӑл вӑхӑтра — мӗн калӑн? — ҫамрӑк пулнӑ 
Х ыҫалалла ҫавӑрӑнса пӑхман,
Йӑнӑшсене курман та йышӑнман,
Пӗр хӑрам асӑр  ҫӗнӗ утӑм тунӑ.

П аян  асӑрхануллӑ, шӑп утатпӑр —
Ҫул юппипче хӑратпӑр  ӳкесрен.
Тен, ҫазӑнпа теветкелрех ӗҫрен 
Сӑлтав тупса сӑпайлӑн пӑрӑнатпӑр.

Халь тӑтӑш -тӑтӑш  асилме пуҫлатпӑр, 
Ш еллетпӗр иртсе кайнӑ савнӑҫа.
Вара иртейнӗ кунсенче пурнатпӑр...
Ҫ апла, тен, сулӑнатпӑр анӑҫа.

•к * *

1

Хитрелӗх умӗнче — хисеплӗ парӑм. 
Хитре юратӑва, чӑн, тивӗҫ эс.
Кайран мён пулӗ? — шутласа тӑмарӑм: 
Тёл пултӑм та халь уйрӑлас килмест.

Сӑвва эс лайӑх  рифма пек кёретӗн, 
Ҫемми кӑна кӑштах хӗсет чуна. 
Тунсӑхлама пёлнишӗнех пире, тен, 
Ш ӑпа хӑй парнелет ҫак ыр куна.

Парне хакне пӑхмаҫҫӗ. Кирлӗ маршӑн 
Ҫапла хыпса эп ҫунӑп-и вара?
Алла вӗрентеймен саркайӑк  мар-ши 
Ҫемҫен чӗвӗлтетсе ларать  умра...



Парр! вӗҫсе кайӑн та — текех кураймӑп, 
Чӗркем ҫинче сана тытса лараймӑп.

2

Телейлӗ чух телей ҫинчен шутламӑн: 
Кирлех-ши ик хӗвел чечек валли?
А сталӑх ҫеҫ ҫитмест — чунра халь  манӑн 
Мӗн чухлӗ сасӑ юрӑ тумалли.

Анчах телей ку вӑхӑтлӑх, пӗлетӗп,—
Сан чӗрӳнте эп пёр куна кӑна.
Симпыллӑ кӗреке сыв пултӑр тетӗп,
Тепре хӑйса килем-и хӑнана?

Пӗрпеклӗх ҫук. Ш утлавлӑ  ман ӑса та 
Cap ҫутӑ тивнӗ — хӑварм ан  пайран.
П аян  хам а савакана  ӑсатӑп,
К ам а кётсе эп илӗп-ши кайран...

Парр! вӗҫсе кайрӑн та — тек курайм арӑм, 
Чӗркем ҫинче лартса савӑнаймарӑм .

з

Х аль мӗншӗн ирӗк мар тахҫан хам савнӑ 
Пӗчченлӗхре? — Вӑл маншӑн халь  инкек. 
Иртсе кайсан ӳкет пуль ҫутӑ савнӑҫ 
Ура айне пӗр тӗссӗр тутӑр пек.

Хсвел анӑҫалла  сулӑннӑҫемӗн 
Епле ҫак вӑхӑт  васкам а пуҫлать.
Сана ӑсатнӑ чух йӗрленнӗ ҫемӗ 
Крещендо пек ҫӳлте, ак, хуҫӑлать.



Апла каллех — хавхалану пётет те — 
Аманнӑ кӑйкӑр евӗр ӳкмелле? 
Ҫухатнине ман тупмаллах, пӗлетӗп, 
Асатнине кӗтсе ман илмелле.

Парр! вёҫсе кайрӑн та текех килмерӗн, 
Вёҫме сан хыҫҫӑн хамӑн хал ҫитмерӗ.

4

Ҫул уҫӑлать утакансем валли ҫеҫ, 
Савсах савма пӗлекене сӑвап.
Ҫак тивӗҫе пӑхса телей валеҫӗҫ, 
Хитре сӑнпа та курӑн эс асап.

Ҫур килтӗн те кӗркуннепе ӑсантӑн,— 
Апла ҫул май эс кӗтён ман пата? 
Анчах та пурнӑҫа епле пулсан та 
Ҫул майӑн пурӑнаймӑн, тупата.

Тӗнче вӑл аслӑ, енӗсем тӑваттӑ,
Хӑш еннелле ҫул тытӑн-ши тата... 
Пӗрех сана ӳксе эп тав  тӑватӑп 
Хал панӑшӑн ҫырма ҫак сонета.

Пӗр вӗҫсе кайрӑн та тек курайм арӑм, 
Тӑраниччен сана юратаймарӑм.

Тул ҫутӑлнӑ чухне ӗмётленеҫҫӗ,
Аса илме пуҫлаҫҫӗ каҫ енне. 
Хӑҫан-ха вӑл? — илемлӗ пӗчӗкҫеҫҫӗ 
Аллусене чуптунӑччӗ санне.



Сана эп шухӑшра таҫтах ҫитернӗ,
Тен, хӑвӑнтан хнтре вӑл, ҫутӑрах? 
Ҫапла, тен, Р аф аэл ь  хӑех ӳкернӗ 
Хӗр умӗнче вӑйран кайса тӑрать.

Ю ратӑвӑн  хӑйне йӗркийӗ унӑн:
Тутли те пур, йӳҫҫи те тем чухлех.
Тӗл пулнӑ чух ытла хаваслӑ чунӑм 
Хсссе килет уйрӑлаяс чухне.

Чӗркем ҫинче текех лармасть  саркайӑк, 
Кам айӑплӑ? К ам ах татса калайӗ...

Ч Е Ч Е К Ё М С Е М

Кивелнӗ сад. Анчах та пнтӗ лайӑх  
Л ар са  канм аш кӑн ун сулхӑнӗнче. 
Ю ратнӑ юррине юрлать пӗр кайӑк 
'Гахҫантанпах садри тӗм хушшинче.

Тур чунлӑ кайӑк. Ҫӗнӗ сад чӗнсен те 
У лӑш тарм асть  вӗреннӗ кӗтесе.
Ҫӗр ҫитмӗл ҫичӗ тӗслӗ чечексем те 
Л араҫҫӗ  пек савнисене кӗтсе.

Утмӑлтурат, кӑвак  ҫеҫке, cap ейӗк, 
Ҫумрах-ҫке шурӑ пурҫӑн — шур ҫеҫке. 
Е сӑнаман-ши ун чухне сире эп,
Е ҫамрӑклӑхӑм  пулнӑ-ши кӗске?

Чечекӗмсем, саркайӑк  хӗпӗртейӗ 
Куҫран пӑхса л ар ас  пулсан сире.
Уҫ конвертсем вӗҫсе ҫӳреҫҫӗ тейӗн, 
Cap лӗпӗшсем вӗҫеҫҫӗ вёҫсӗрех.



Ах, чечексем, эсир асилтеретёр 
Чап-чакӑр куҫлӑ шукӑль хӗрсене: 
Ҫавӑтӑнса вӑй картине кӗретӗр, 
Ю рлатӑр лӑпкӑн ҫӑлтӑр юррине.

Ах, чечексем...Ун чух эп ҫамрӑк каччӑ — 
Пӗлнех-ши суйлама та юратма?
Анчах пӗри, пӗри вут хыптаратчӗ 
Тин ҫеҫ вӑраннӑ уҫӑ чунӑма.

Пӗрремӗш юрату, сӳнмен кӑвар та 
Сан пек суран тӑваймӗ чӗрере.
Чуна ӗнтсе тӑмха ҫапса хӑвартӑн, 
Асаилӳ хӑвартӑн ӗмёре.

П аян та ак  кӑвак чечек пелтерӗ 
Сан куҫусем ҫинчен пӑш ӑлтатса.
Кунеем иртсен те ӗмӗр иртмӗ терӗм, 
Анчах тӑнлавӑм  пычӗ шуралсах.

К ӑвак  хуппи пек хӑвӑрт иртрӗ ӗмӗр, 
Ыйтса та ю лаймарӑм телейне.
Кивелнӗ садӑн чӗр ҫеҫкийӗ евӗр 
Ҫап-ҫамрӑк туйӑм юлчӗ чӗрене.

Ш У Р А  АК АШ Ю Р Р И  

I

Тӗл пулатпӑр чунтан юратса пӗр-пӗрне, 
Хурланса та ҫунса уйрӑлатпӑр.
Пӗрле чух телее те пайлатпӑр пӗрле, 
Пӗчченшерӗн — ӳксе тунсӑхлатпӑр.



лаличчен  те ҫунса эп пӗтмен-ши вара? 
Ман чунра халь янран пурнӑҫ маршӗ 
Чӗрене ҫунтарса, хавшаТса хӑваран  
М ариенбадӑн элегийӗ мар-ши?..

Талисман пек таса пулса юлё яту, 
Чуптуни ирёлсе сисём пуле.
Вырӑссем калаш ле, юлашки юрату 
Ш урӑ акӑш  юрри пулса юлё.

II

Л ӑпланса  пурӑнас тенё чух ман тёле 
Ак каллех  ӑш ҫунтармӑш тухайрё:
Ш урӑ акӑш  пулса вӗҫсе кнлчё телей, 
Ш урӑ шухӑш пулса вӗҫсе кайрӗ.

М аларах , тен, вӗҫсе килмеллеччӗ-ши ун, 
К аярах, тен, вӗҫсе каймаллаччӗ?.. — 
Ю ратса пӗтермесӗр лӑпланӗ-и чун 
Унчченхи кӑйкӑр  ӗмӗтлӗ каччӑн?

Пурте вӑхӑтлӑх  канӑҫсӑр ҫак тёнчере: 
Хура хуйӑх та, сарӑ телей те.
У йрӑлу пуласса сиссе тӑнӑ чӗре 
Тӗлпулу пуласса та сисет, тен?

Кил, савни, ыталам, ачащ лам  эп сапа —• 
Пӗр сам антлӑх  телей те телей-тӗр... 
Ш урӑ шухӑш-кичемлӗх вӗҫсе кайсанах 
Ш урӑ акӑш  каллех всҫсе килтӗр.



Ҫ У Л С Е М  ҪАВДРСА ТУХЧАР 
САН ПАТНА

Те ир тухсан юратчӗ, те кайран,
Те каласан  юратчӗ, те чӑтсан...
Ҫул хыҫҫӑн ҫул тухать Урал таран, 
Ҫул хыҫҫӑн ҫул тухать ҫула татса.

К алас сӑмахӑм  пурччӗ ман малтан, 
К алас теменнине каларӑм , тен,
Ҫула тухмаҫҫӗ пурнӑҫ ҫӑмӑлтан, 
Тухмаҫҫӗ кӗрхи каҫ тӑван килтен.

Хыҫа юлать пусарӑннӑ тӗкме, 
Мӗлкийӗсем тараҫҫӗ ҫутӑран. 
Каллех, каллех  ҫул юппинче тӑран, 
М ана эс ӑсатан каллех кӗтме.

Эс панӑ шанчӑк пытӑр ҫул тытса: 
Кунҫулӑм тӗрлӗ кукӑрсем туса 
Каллех  ҫавӑрса тухтӑр сан патна. 
...Кӗлтунӑ пек пӑш ӑлтатап  ятна.

